
ᐹᕙᓐᓛᓐᑯᑦ ᓄᑖᙳᕆᐊᕆᔪᑦ  ᐅᓗᕆᐊᓇᖅᑐᒦᑦᑐᖃᖁᓇᒍ ᐊᑐᖅᑕᐅᑎᑦᑎᓂᖏᑦ ᓄᓘᔮᓂᑦ  

         

ᐃᖃᓗᐃᑦ, ᓄᓇᕗᑦ, ᑎᓯᐱᕆ 25, 2021 ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᓐ (“ᐹᕙᓐᓛᓐᑯᑦ” 
ᐅᕝᕙᓘᓐᓃᑦ “ᑖᒃᑯᐊ ᑲᒻᐸᓂᐅᔪᖅ”) ᐅᓪᓗᒥ ᓄᑖᙳᕆᐊᕆᔪᑦ ᖄᒃᑲᓐᓂᐊᒍᑦ  ᐅᓗᕆᐊᓇᖅᑐᒦᑦᑐᖃᖁᓇᒍ 
ᐊᑐᖅᑕᐅᑎᑦᑎᓂᖏᑦ ᐊᑐᓕᖅᑎᑕᐅᕙᓪᓕᐊᔪᖅ ᓄᓘᔮᖕᓂᑦ ᐅᔭᕋᖕᓂᐊᕐᕕᖕᒥᑦ ᓄᓇᕘᒥᑦ ᐃᔾᔪᑕᐅᓪᓗᑎᒃ 
ᓴᖅᑭᑐᖃᓵᕐᓂᖓ ᐊᐃᑦᑐᕐᓗᐃᓴᕋᐃᑦᑐᒻᒪᕆᖕᒥᒃ ᐋᒻᓂᑯᕌᓐ ᖃᓂᒪᓇᖅ ᓄᕙᒡᔪᐊᕐᓇᖅ-19.  

ᒫᓐᓇᑲᐅᑎᒋ ᐱᒋᐊᖅᖢᓂ, ᑖᒃᑯᐊ ᑲᒻᐸᓂᐅᔪᖅ ᐃᓱᒪᓕᐅᕆᓯᒪᓕᖅᑐᑦ ᐊᖏᕐᕋᐅᑎᓪᓗᒋᑦ ᓄᓇᕘᒻᒥᐅᑕᑦ 
ᐃᖅᑲᓇᐃᔭᖅᑏᑦ ᑐᓴᒃᑲᓐᓂᓚᐅᙱᓐᓂᖏᓐᓂᒃ ᐱᐅᓛᒥᒃ ᓴᐳᑎᓯᒪᖁᓪᓗᒋᑦ ᐋᓐᓂᐊᖃᖅᑕᐃᓕᒪᓂᖏᑦ 
ᐊᒻᒪᓗ ᐊᑦᑕᕐᓇᖅᑕᐃᓕᒪᓂᖏᑦ ᓄᓇᕘᒻᒥᐅᑦ ᐊᒻᒪᓗ ᓄᓇᓕᖏᑦ. ᑖᒃᑯᐊ ᑲᒻᐸᓂᐅᔪᑦ 
ᐅᖃᖃᑎᖃᐃᓐᓇᖃᑦᑕᖅᑐᑦ ᓄᓇᕘᒻᒥᑦ ᐋᓐᓂᐊᖃᖅᑕᐃᓕᒪᑎᑦᑎᔨᒥᒃ ᐊᒻᒪᓗ ᑐᓴᖅᑎᑦᑎᓯᒪᓕᖅᑐᑦ 
ᑎᑎᕋᕐᕕᖓᓂᑦ ᐃᓱᒪᓕᐅᕈᑎᒥᖕᓂᒃ. ᓄᓇᕘᒻᒥᐅᑦ ᐃᖅᑲᓇᐃᔭᖅᑏᑦ ᒫᓐᓇ ᐅᔭᕋᖕᓂᐊᕐᕕᖕᒦᑦᑐᑦ 
ᐊᖏᕐᕋᕐᓂᐊᓕᖅᑐᑦ ᐃᓱᓕᓚᐅᖅᑎᓪᓗᒍ ᐃᓄᑑᑎᑕᐅᓂᖏᑦ ᐊᒻᒪᓗ ᑐᓂᔭᐅᓯᒪᓕᕈᑎᒃ ᓇᓗᓇᐃᖅᓯᒪᔪᒥᒃ 
PCR ᐊᓐᓂᐊᖃᙱᓐᓂᕋᐃᔪᒥᒃ ᖃᐅᔨᓴᕈᑎᓂᑦ.   

ᑕᒪᓐᓇ ᐊᐃᑦᑐᕐᓗᒃᑕᐅᑎᑦᑎᑦᑕᐃᓕᒪᔾᔪᑎ  ᐅᓗᕆᐊᓇᖅᑐᒦᑦᑐᖃᖁᓇᒍ ᐊᑐᖅᑕᐅᑎᑦᑎᓂᖓᑦ, 
ᐱᑕᖃᙱᓐᓂᖓᓄᑦ ᐊᐃᑦᑐᕐᓗᐃᓂᕐᒥᒃ ᓄᕙᒡᔪᐊᕐᓇᖅ-19-ᒥᒃ ᐅᔭᕋᖕᓂᐊᕐᕕᖕᒥᑦ. ᐊᑕᖏᕐᖢᒍ, ᐹᕙᓐᓛᓐᑯᑦ 
ᐊᕐᕕᓂᓕᖕᓂᒃ ᖃᓂᒪᔪᖃᖅᑐᖅ ᐃᖅᑲᓇᐃᔭᖅᑎᖏᓐᓂᒃ, ᐊᑕᖏᖅᖢᒋᑦ ᖃᐅᔨᔭᐅᓯᒪᔪᑦ 
ᖃᐅᔨᓴᖅᑕᐅᕐᖓᖅᑎᓪᓗᒋᑦ ᑎᑭᑎᓪᓗᒋᑦ ᐅᔭᕋᖕᓂᐊᕐᕕᖕᒧᑦ. ᐊᑕᖏᖅᖢᒋᑦ ᐊᕐᕕᓂᓖᑦ ᐃᖅᑲᓇᐃᔭᖅᑏᑦ 
ᖃᓂᒋᖃᑦᑕᓚᐅᖅᑕᖏᓪᓗ ᐃᓄᑐᐊᒃᑯᕕᖕᒦᓕᖅᑐᑦ ᐊᒻᒪᓗ ᖃᐅᔨᓴᐃᓐᓇᖅᑕᐅᓪᓗᑎᒃ.  

ᐅᑎᕐᕕᒃᓴᖏᑦ ᐅᔭᕋᖕᓂᐊᕐᕕᖕᒧᑦ ᑲᒻᐸᓂᐅᑉ ᓄᓇᕘᒻᒥᐅᑦ ᐃᖃᓇᐃᔭᖅᑎᖁᑎᖏᑦ ᓇᓗᓇᐃᖅᑕᐅᓛᖅᑐᑦ 
ᖃᐅᔨᓴᐃᓐᓇᖅᑕᐅᑦᑎᐊᖅᑎᓪᓗᒍ ᓯᐊᒻᒪᒃᐸᓪᓕᐊᓂᖓ ᐊᒻᒪᓗ ᐊᒃᓱᕈᕐᓇᕐᓂᖏᑦ ᓄᕙᒡᔪᐊᕐᓇᖅ-19 ᓄᓇᕘᒥᑦ 
ᐊᒻᒪᓗ ᑲᓇᑕᓗᒃᑖᒥᑦ ᑐᓴᕋᓱᐊᖅᓯᒪᓗᑎᒃ ᐊᐃᑦᑐᕐᓗᐃᔭᑦᑐᓄᑦ ᐋᓐᓂᐊᓄᑦ ᖃᐅᔨᒪᔨᑕᓂᑦ. ᐊᑕᖏᖅᖢᒋᑦ 
ᓄᓇᕘᒻᒥᐅᑦ ᐃᖅᑲᓇᐃᔭᖅᑏᑦ ᐊᑭᓕᖅᑕᐅᖏᓐᓇᖃᑦᑕᕐᓂᐊᖅᑐᑦ ᑮᓇᐅᔾᔭᒃᓵᓗᒃᑖᖏᓐᓂᒃ 
ᐊᖏᕐᕋᖅᓯᒪᑎᓪᓗᒋᑦ.  

ᐊᐅᓚᓃᑦ ᓄᓘᔮᓂᑦ ᑲᔪᓰᓐᓇᕐᓂᐊᖅᑐᑦ ᐃᓗᐃᑦᑐᒥᒃ ᐃᓐᓄᒍᓐᓇᕐᓂᖏᓐᓄᑦ ᑭᓯᐊᓂ ᐃᖅᑲᓇᐃᔭᖅᑎᖏᑦ 
ᐃᓄᐃᓴᒃᖠᒋᐊᖅᑕᐅᓂᐊᖅᑐᑦ ᐊᐅᓚᓂᕐᓄᑦ−ᐱᔭᕆᐊᖃᖅᑐᑐᐊᓄᑦ ᐃᖅᑲᓇᐃᔮᓄᑦ.  

ᐹᕙᓐᓛᓐ ᑲᔪᓰᓐᓇᕐᓗᑎᒃ ᖃᐅᔨᓴᐃᓐᓇᕐᓂᐊᖅᑐᑦ ᓱᒃᑲᔪᒥᒃ ᐱᕈᖅᐸᓪᓕᐊᓂᖓᓄᑦ ᖃᓄᐃᓕᖓᓂᐅᔪᖅ 
ᐊᒻᒪᓗ ᐋᖅᑭᒋᐊᖅᓯᓗᑎᒃ  ᐅᓗᕆᐊᓇᖅᑐᒦᑦᑐᖃᖁᓇᒋᑦ ᐊᑐᖅᑕᐅᑎᑦᑎᓂᖏᑦ ᓈᒻᒪᒃᑯᒥᒃ ᓴᐳᑎᓯᒪᖁᓪᓗᒋᑦ 
ᐋᓐᓂᐊᖃᖅᑕᐃᓕᒪᓂᖏᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᖏᑦ ᐃᖅᑲᓇᐃᔭᖅᑎᖁᑎᑦᑕ ᓄᓇᓕᖏᓪᓗ.  

ᑐᓴᒃᑲᓐᓂᕈᒪᒍᕕᑦ: 
ᔅᑑᕗᑦ ᕗᐃᓐᐳᒡ 

ᐊᐅᓚᑦᑎᔨ, ᑎᒍᒥᐊᖅᑎᐅᖃᑕᐅᔪᓄᑦ ᐱᓕᕆᖃᑎᒌᖕᓂᖅ 

ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᓐ 



 
T: +1 647 395 3756     T: +1 647 395 3756  
media@baffinland.com   media@baffinland.com  

